
З А П И С Н И К

од деветтата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 06.10.2021, среда
Скопје, октомври 2021 година

З А П И С Н И К

од деветтата седница на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година одржана на 06.10.2021 (среда)

Деветтата седница на Советот започна во 11:00 часот и се одржа хибрдино, каде дел од членовите на Советот се состанаа во Свечената сала во Владата на РСМ, додека останатите имаа можност да ја проследат седницата преку Zoom линк. 
На седницата присуствуваа физички: Џо Пауел, заменик извршен директор на Отворено владино партнерство/Партнерство за отворена власт; Маја Петковска-Лесес ко-претседателка на Советот за ОВП; Герман Филков, Центар за граѓански комуникации, Миша Поповиќ,  Институт за демократија „Социетас Цивилис“ Скопје; Дарко Антиќ, Здружение за еманципација, солидарност и еднаквост на жените; Ели Чакар, Министерство за локална самоуправа; Ивона Сталевска, Фондација Отворено општество – Македонија; Благица Димитровска, Здружение за промоција и развој на инклузивно општество, Инклузива.

На деветтата седница на Советот присуствуваа и Гордана Гапиќ Димитровска - Национална координаторка за Отворено владино партнерство; Златко Атанасовски, Парламентарен институт; Жарко Хаџи Зафиров, Центар за правни истражувања и анализи и Адриан Абази од Министерството за информатичко општество и администрација.

На седницата виртуелно присуствуваа членовите: Теодора Обрадовиќ Грнчаровска, Министерство за животна средина и просторно планирање, Маја Коневска, Државна комисија за спречување на корупцијата, Сандра Пернар - висок регионален кординатор за југоисточна Европа од ОВП, додека не присуствуваа: Горан Мојаноски, Министерство за финансии; Надица Јосифовски, Министерство за информатичко општество и администрација; Снежана Камиловска Трповска, Македонски центар за меѓународна соработка; Душан Томшиќ, Министерство за образование и наука; Наташа Марковска, Академија на науките и уметностите на Република Северна Македонија.
*
 *
*
Улога на организатор и претседавач на деветтата хибридна седница ја имаше г-а Маја Петковска Лесес – ко-преседателка на Советот која ги поздрави сите присутни членови на Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година, им се заблагодари на фасилитаторите на работните групи по приоритетни области, Герман Филков, Дарко Антиќ, Миша Поповиќ и Ивона Сталевска, како и на Гордана Гапиќ Димитровска за нивната посветеност, вложен труд и ангажман во процесот на ко-креација на петтиот Национален акциски план за Отворено владино партнерство.
Дополнително го најави присуството на Џо Пауел, заменик на главниот извршен директор на Отворено владино партнерство кого го покани да се обрати на присутните на седницата.
Врз основа на Предлогот на дневниот ред, Советот за координација и следење на процесот на Отворено владино партнерство и Националниот Акциски план за Отворено владино партнерство 2018-2020 година го утврди следниов:

Д Н Е В Е Н   Р Е Д
· Усвојување на Записникот од осмата седница на  Советот, одржана на 20.07.2021 и 23.07.2021 година
1. Воведен збор на Џо Пауел, заменик на главниот извршен директор на Партнерство за отворена власт
2. Предлог - Национален акциски план за Партнерство за отворена власт 2021-2023 година

3. Разно
*

 *
*
Усвојувањето на записникот од осмата седница, одржана на 20.07.2021 и 23.07.2021 година преку електронско гласање на порталот www.ovp.gov.mk 
*
 *
*   
Работен дел:

По одделните точки од Дневниот ред, Советот ги донесе следните заклучоци:
Точка 1
Врз основа на првата точка на дневен ред, свое обраќање имаше Џо Пауел, заменик на главниот извршен директор на Партнерство за отворена власт кој ги сподели своите впечатоци од досегашната ко-креација на НАП за ОВП/ПОВ 2021-2023. 

Џо Пауел на почетокот ги поздрави колегите Сандра Пернар, Регионална координаторка за Европа која ја следеше седницата електронски и Андреас Павлу од Независниот механизам за известување, Европа кој физички присуствуваше на седницата на Совет за ОВП.

Џо Пауел го истакна заедничкиот напор и обид за воспоставување на Советот за ОВП кои датираат од март 2019 година, а денес присутните имаат можност за учество на деветтата седница на Советот.
Напомена дека оваа година се одбележува 10 годишнината на ОВП потенцирајќи дека ОВП претставува алтернатива каде луѓето ќе ги здружат силите, ќе формираат партнерства и заеднички ќе ги решаваат проблемите, особено земајќи ја предвид содржината на петтиот НАП каде се вклучени многу реформи кои очекува да им донесат вистинска промена во животите на граѓаните, вклучувајќи ги во процесите кои овозможат отчетност и одговорност на власта.

Исто така, Пауел ја истакна континуираната поддршка од страна на ОВП. Спомена дека постои можност за организирање на работилница во полето на здравствената заштита со присуство на Премиерот и неговиот Кабинет.

Дополнително, извести за одржување на претстојниот Глобален самит на ОВП, 15-17 декември 2021, Сеул, Јужна Кореа. Исто така најави дека ќе се одржат и други тематски дискусии наменети за европскиот регион кои дополнително ќе може да се проследат онлајн.
Џо Пауел ја искористи можноста да извести дека во Скопје има голем број на лица од ОВП од Авганистан - Масума Хајдари која го водеше процесот во Авганистан и се заблагодари на лицата кои се активно вклучени процесите.

На крајот, Пауел упати честитки за изработката на петтиот НАП за ОВП 2021-2023 кој ги вклучува и Отворен Парламент и Отворено судство.
Точка 2


Во продолжение на седницата, врз основа на втората точка на дневен ред: „Предлог - Национален акциски план за Партнерство за отворена власт 2021-2023 година“, ко-претседателката Маја Петковска-Лесес истакна дека РСМ има препознаени резултати преку Отворена Влада, додека во содржината на НАП за ОВП 2021-2023, содржи и нов дел наменет за Отворен Парламент и Отворено Судство. Оттука, почитувајќи ја независноста на законодавната и судската власт во РСМ, ко-претседателката информираше дека наместо досегашниот термин „Отворено владино партнерство“ ќе се користи називот „Партнерство за отворена власт“ (ПОВ).

Гордана Гапиќ Димитровска даде детален осврт на подготовката на петтиот НАП за ПОВ 2021-2023, и извести дека неговата содржина е доставена до институциите на мислења и поставен на порталот www.ovp.gov.mk за јавни консултации.

Гапиќ Димитровска истакна дека со воспоставувањето на Советот за ОВП покажавме одговорност кон процесот, а особено во време на пандемија и тековните бариери во традиционалната комуникација, повторно беше покажана соработка и соодветна динамика на работа на Советот, а особено воведувајќи промена со директна вклученост на членови на граѓански организации кои членуваа во Советот кои се појавија во улога на фасилитатори при процесот на ко-креација и ја одржуваат активната комуникација помеѓу граѓанските организации и институциите вклучени во процесот. Исто така информираше дека процесот на ко-креација започна во септември 2020 година со цел да  се обезбеди навремен, непречен, инклузивен и транспарентен процес на ко-креирање на петтиот НАП за ПОВ 2021-2023 година. Истиот беше исклучително динамичен и пред официјалниот почеток на процесот на ко-креација, 30 септември 2020, кога подработните групи во рамки на Советот подготвија низа алатки кои придонесоа кон унапредување на процесот и негово следење. 
Оттука, обезбедувајќи ги критериумите на ПОВ и вклучување на сите засегнати страни, од страна Советот беа утврдени: Постапка за спроведување консултации со засегнати страни за креирање на нови приоритети и заложби во рамки на процесот; Јавен повик за пријавување учество во процесот на ко-креирање на НАП за ПОВ 2021-2023; Насоки за спроведување прашалник за оценка на спроведувањето на заложбите од НАП за ОВП 2018-2020 и потребата од нивно вклучување во новиот акциски план; анализа за оценка на проведувањето на НАП за ПОВ 2018-2020; План за промоција; Едукативен материјал и развиени Критериуми (и Бодовник) за оценување на релевантноста и поврзаноста на заложбите од процесот на ко-креирање на НАП за ПОВ со начелата на ПОВ; Приоритетни области и работни групи за ко-креирање согласно доставените пријави за учество во процесот на ко-креирање на НАП за ПОВ 2021-2023; Приоритетни области и работни групи за ко-креирање согласно доставените пријави за учество во процесот на ко-креирање на НАП за ПОВ 2021-2023; Временска рамка за одржување едукативни работилници и работни средби по приоритетни области за подготовка на НАП за ПОВ 2021-2023.
И покрај Критериумите за оценување на релевантноста и поврзаноста на заложбите од процесот на ко-креирање на НАП за ОВП со начелата на ОВП, по едукативните средби, низата консултации помеѓу граѓанските организации и институциите, петтиот НАП содржи 23 заложби (15 од нив се нови и 8 заложби кои претставуваат континуитет од претходниот НАП) во 5 приоритетни области во чии рамки се вклучени 95 достигнувања.

Динамиката на работа беше фасилитирана од страна на четворицата ко-фасилитатори на работните групи за ко-креирање на НАП за ОВП 2021-2023 по приоритетни области: Транспарентност, отчетност, проактивност и инклузивност (Герман Филков, преку снимено видео обраќање), Спречување на корупција и промовирање на добро владеење (Миша Поповиќ), Испорака на јавни услуги (Дарко Антиќ) и Пристап до правда (Ивона Сталевска). 
Герман Филков ја фасилитираше приоритетната област Транспарентност, отчетност, проактивност и инклузивност која вклучува пет заложби:
· Јавно објавување на вистинските сопственици на фирмите што склучиле договори за јавни набавки

· Проактивно објавување на информациите од јавен карактер на веб-страниците на институциите
· Објавување на основните информации за јавните набавки на интернет страниците на институциите 

· Унапредување на пристапот до информации и бројот на објавени отворени податоци во единиците на локалната самоуправа (ЕЛС) 

· Овозможување на бесплатен пристап до податоци за граѓанските организации 

Миша Поповиќ ја фасилитираше работата на трите заложби во состав на приоритетната област Спречување на корупција и промовирање на добро владеење:

· Јавните набавки како отворени податоци

· Унапреден механизам за следење на имотната состојба на избраните и именуваните лица

· Јавно објавување на предметите за изборот  на избрани / именувани лица од Владата на РСМ како раководители на институции

Дарко Антиќ ја фасилитираше работата на петте заложби кои ја сочинуваат приоритетната област Испорака на јавни услуги и две заложби од областа Животна средина и климатски промени:

· Јавни услуги и политики темелени на граѓанските приоритети од областите на вработување превентивна здравствена заштита, образование и локални јавни услуги

· Достапни е-услуги во руралните средини

· Зголемување на пристапот до загарантираните облици на заштита на жртвите на трговија со луѓе

· Унапредување на механизмите за заштита на жртвите на вознемирување на работно место

· Овозможување на пристап до терапија и здравствени услуги на лица кои употребуваат дроги по издржување на казна затвор

· Намалување на ефектите од климатските промени и заштита на животната средина од земјоделските активности

· Пристап до информации за нивото на аерозагадување

Ивона Сталевска ја фасилитиаше работата на четирите заложби во состав на приоритетната област Пристап до правда:  

· Унапредување на заштитата на сексуалните работници и лицата кои употребуваат дроги

· Унапредување на пристап до правда на социјално загрозени и граѓани во социјален ризик

· Пристап до правда за жени кои претрпеле семејно насилство

· Правно зајакнување на граѓаните преку достапни информации и отворени институции.
Новина во процесот на ко-креацијa претставуваат и мерливите и временски одредени индикатори за мерење на успех од реализација на заложбите во сите четири (пет) приоритетни области кои го сочинуваат петтиот НАП за ОВП 2021-2023 година.

Отворен Парламент е посебен дел кој се јавува по втор пат во ОВП процесот, додека Отворено судство го подготви првиот АП, по што недостасува уште вклучување на Претседателот на држава, сегмент кој најверојатно би бил вклучен во некој од наредните ПОВ циклуси.
Златко Атанасовски, Парламентарен институт даде осврт на работата на Отворен Парламент и подготовката на вториот Акциски план. Според Атанасовски, најважна е промоцијата на концептот за партнерство и односот помеѓу граѓаните и власта. Активностите во рамки на Отворен Парламент бараат соодветен институционален капацитет и ресурси, па оттука се подготвени 3 заложби и 12 активности и објавени се средствата кои се планирани за нивна реализација во износ од околу 30 милиони денари како поддршка од донација и учество на Собранието од околу 10 милиони денари покажувајќи сопственост на самиот процес. Во оваа насока, Собранието формираше работна група која ги вклучува претставниците на сите политички партии. Освен координацијата со МИОА, важна беше и компатибилноста со другите стратегии на Собранието на РСМ, во насока на обезбедување на функционална, административна, финансиска и безбедносна независност на законодавната власт. Трите цели за новиот план се: Собранието со Отворен одговор кон пандемијата и опоравување од истата, па фокусот се однесува на одговори кои може да се обезбедат преку дигитализација на услугите (отворен портал за податоци, платформа за предлози и инцијативи од граѓани и дигитални сертификати за служба и пратеници). Втората цел, односно заложба е континуитет од претходниот АП и се однесува на дигитализација и ИКТ структура (нова веб страна, реформа на собранискиот канал и онлајн алатка за следење на законите во реално време). Третата заложба повторно е продолжување од претходниот АП и се однесува на учеството на граѓани и Отворен Парламент со фокус на реално присуство на седници на работните тела.
Жарко Хаџи Зафиров, Центар за правни истражувања и анализи, даде осврт на на создавањето на АП за Отворено судство што покажува дека помеѓу судството и граѓанскиот сектор постои доверба за доверување на процесот на граѓанскиот сектор и нивните капацитети.
АП за Отворено Судство е усогласен помеѓу сите институции во правосудството, поконкретно планот е одобрен од страна на Врховниот суд, усвоен на седница на Судски совет и одобрен од страна на Академијата на судии и обвинители. Процесот кој му претходеше на АП е базиран на претходно подготвена Анализа на судството (функционална анализа на управните судови, Судскиот совет, Академијата на судии и обвинители, на високите, апелациските судови и на Врховниот суд и на крајот на месецот ќе биде подготвена Анализа на основните судови). За прв пат во нашата земја ќе постојат evidence based анализи за реформа на судството.
Поради малиот број на АП за Отворено Судство во светот, Отворено Судство на РСМ  ги користеше искуствата на Јужна и Средна Америка, базирано на анализа подготвена од експерт од Министерството за правда на Аргентина и домашни експерти (формирање и администрирање на политики) со поддршка од ПОВ Лондон.
АП за Отворено Судство опфаќа 6 заложби кои се однесуваат на разјаснување на состојбите кои судството треба да ги долови пред граѓаните. Пред се на начинот на кој ќе се канализираат информации од судовите до граѓаните (попристапен електронски судски портал), унифицирање на извештаите од судовите, начинот на спроведување за потранспарентен начин за работата на Академијата на судии и обвинители и сл., особено преку работата фокусирана на пристап до информации и презентација на перформанси на судството.
Гордана Гапиќ Димитровска потенцираше дека првата верзија на текстот за предлог-НАП за ПОВ 2021-2023 беше финализиран на 30 јули 2020 и од страна на МИОА доставен на мислење до сите министерства и органи на државна управа. Дополнително предлог-содржината беше објавена на www.ovp.gov.mk за коментари каде што не е пристигнат ниту еден коментар или сугестија што ја потврди инклузивноста на процесот.
Поголемиот број од мислењата на институциите беа позитивни, а беа добиени само неколку укажувања од Министерството за здравство и Министерството за финансии  - интервенции во однос на веќе преземени активности и утврдување на улогите во процесот
.
Следниот период се очекува одобрување од Секретаријатот за законодавство пред НАП 2021-2023 за ПОВ да биде усвоен од страна на Владата на РСМ.

Ко-претседателката на Советот, ги повика останатите членови на Советот за ПОВ да дадат свој осврт на досегашната работа во процесот на ко-креација.
Се јавија за збор Ивона Сталевска, Фондација Отворено општество – Македонија, Герман Филков, Центра за граѓански комуникации, Миша Поповиќ, Институт за демократија „Социетас Цивилис, Дарко Антиќ, Здружение за еманципација, солидарност и еднаквост на жените, Ели Чакар, Министерство за локална самоуправа.
Ивона Сталевска од Фондација Отворено општество – Македонија ги поздрави присутните на хибридната средба, партнерските организации Здружение за еманципација, солидарност и еднаквост на жените и Центар за граѓански комуникации и МИОА со кои изминатиот период од јули 2020 заеднички работеа на ко-креација на НАП за ПОВ 2021-2023, потоа ко-претседателката на Советот, членовите на Советот, Мрежата на граѓански оранизации за ПОВ сочинета од 73 организации-членки и континуираната поддршка од Секретаријатот на ПОВ.

Дополнително, Ивона Сталевска истакна дека радува фактот што на Јавниот повик за учество во ко-креација на петтиот НАП 2021-2023 земале учество 26 граѓански орагизации-членки на Мрежата за граѓански органзиации за ПОВ при изработка на НАП 2021-2023, додека како многу заначаен бенефит претставува и учеството на граѓанска органзаиција-членка на Мрежата (ГИЖ Св.Николе) која за прв пат учествува во ПОВ Локал во партнерство со Општина Св.Николе како дел од 56 земји кои учествуваат во оваа инцијатива.
Дополнително 3 организации-членки на Мрежата на граѓански организации на ПОВ дадоа свој придонес кон содржината на нацрт-АП за Отворен Парламент.

Ивона Сталевска се заблагодари на особено важната техничка поддршка од Секретаријатот на ОВП (Сандра Пернар, Адна Карамехиќ и нивните тимови и др.) обезбедена низ процесот, ангажираните консултанти од нивна страна, размена на искуства со други земји, како поддршката при организирање на двете кабинетски работилници во јуни 2021 година, на тимовите од Независниот механизам за известување, на претставниците на граѓаснките организации и институциите со чија помош ја формулиравме содржината на заложбите.
Герман Филков од Центар за граѓански комуникации се надоврза и дополни дека овој процес е различен од останатите земјаќи ја предвид комплексната структура при подготовката на петтиот НАП за ОВП 2021-2023. Особено го потенцираше поинклузивниот процес до сега, одржување на чести и бројни тематски и пофокусирани состаноци што е еден бенефит од пандемијата затоа што во спротивно не би постоела можност да такво фрекфентно состанување и консултација. Во некои заложби беше направена соработка на повеќе институции-одговорни за спроведување на заложбите кои инаку не би фукнционирале заеднички но овој пат ги поврзува претстојната имплементација. Герман Филков го потврди важното и канализирано учество на Мрежата на граѓански органзации за ОВП, каде како и кај инстутциите, и дел од граѓанските организации во некои заложби се појавуваат како група на организации-подосители на одредени заложби.
Особено важни ги потенцира и индикаторите за мерење на успех од реализација на заложбите кои ќе придонесат за попрецизна реализација на НАП 2021-2023.

Миша Поповиќ, Институт за демократија „Социетас Цивилис“ се надоврза на Сталевска и Филков и дополнително зсе заблагодари на државните службеници кои се заложија за потребата од реализација на заложбите како позитивен почеток и резултат од целокупната досегашна работа.
Ели Чакар, Министерство за локална самоуправа смета дека бројот на заложби е повторно висок, но од друга страна бројката го покажува големиот притисок од граѓанскиот сектор што укажува на будност и следење на состојбите што ја оправдува високата бројка на заложби.
Ели Чакар се заблагодари на сите кои гласаа за заложбата на Министерството за локална самоуправа која се однесува на отворени локални власти и финансиска транспарентност на локално ниво – заложба од претходниот НАП и беше препознаена и оценета како најдобра заложба во земјата, додека во очекување е и препознавањето на регионално и глобално ниво. Како недостаток ги посочи средствата за имплементацијата, човечки ресурси и/или техничка опрема, за разлика од најчесто посочувањето на отсуство на политичка волја со која располагаат институциите.
Дарко Антиќ, Здружение за еманципација, еднаквост и солидарност на жените,  ја истакна поддршката на Независниот механизам за известување која е особено важна и дава поттик за постигнување на понатамошни резултати. Исто така, овој НАП за ОВП 2021-2023 овозможува одредени сегменти на учество, односно некој друг да ги користи информациите, граѓаните, широката јавност и овој пат има поширок дијапазон на мерки кои ќе значат унапредување во областите кои се засегнати во заложбите. Дарко Антиќ информираше дека една од заложбите е ќе биде финансиски поддржана од Владата на РСМ.
Андреас Павлу, Виш истражувач на Независниот механизам за известување, изрази задоволство од претстојната евалуација на петтиот НАП и дека (НМИ) ќе биде во можност да даде поконструктивни насоки на содржината за навремен начин на имплементација, изразувајќи благодарност за вклучувањето на препораките на НМИ при структурирање на содржината на предлог-текстот на НАП за ПОВ 2021-2023. Истакна дека индикаторите за мерење дополнително ќе ја олеснат работата на НМИ изразувајќи благодарност за присуството на седницата и на претстојниот процес на имплементација.
Точка 3

Во продолжение на седницата, врз основа на третата точка на дневен ред, Гордана Гапиќ Димитровска информираше за наградата за Отворена Влада, која има за цел да ги препознае највлијателните заложби од ова партнерство, заложби кои значајно го подобрија животот на луѓето или квалитетот на демократијата. Предвидено беше изборот за оваа награда да биде на принципот ,,Гласање по избор на граѓаните“ од секој од четирите региони на ОВП. Во таа насока, двете заложби Иницијатива за отворен буџет и Воспоставување нови алатки за подобрување на финансиската транспарентност и отчетност на единиците на локалната самоуправа влегоа во изборот на заложба за номинација за наградата. По споделување на линкот за гласање со членовите на Советот за ПОВ и Мрежата на граѓански организации за ПОВ, победи заложбата Воспоставување нови алатки за подобрување на финансиската транспарентност и отчетност на единиците на локалната самоуправа. Штом заложбата биде поставена како номинација за наградата на глобално ниво, препорача да се гласа како би биле наградени и на глобално ниво.

Во однос на НАП 5 извести дека предлог-содржината се очекува да влезе во владина процедура во текот на следната недела по препорака на Советот за ПОВ. Освен текстот, ќе има и Заклучок на Влада преку кој ќе биде задолжено Министерството за информатичко општество и администрација да формира работна група за спроведување на НАП за ОВП 2021-2023 на оперативно ниво и да формира Совет на ОВП. Следува процес на консултација за процесот на формирање на новиот Деловник за работа на Советот вклучувајќи ја и Мрежата на граѓански организации за ПОВ. Исто така беше потенцирано дека во однос на Отворен парламент и Отворено Судство се очекува вклучување во новиот Совет за ПОВ.

Заклучоци од седницата:
1) Советот го разгледа и го усвои предлогот на НАП 5 за Партенeрство за отворена власт 2021-2023 година и го доставува на разгледување и усвојување на Владата на Република Северна Македонија
2) Со оглед на тоа дека станува збор за хибридна седница на Советот, гласањето за Усвојување на Записникот од осмата седница на  Советот, одржана на 20.07.2021 и 23.07.2021 година и утврдувањето на предлог-содржината на НАП за ПОВ 2021-2023 да биде реализирано електронски преку www.ovp.gov.mk  во наредните 24 часа.
*

*
*

Седницата заврши во 13:00 часот.


